
Риёзус солиҳийн (болалар учун) / Риёзус солиҳийн (болалар
учун) / 40-ҳадис

40 - وَعَنِ النَّوَّاسِ بْنِ سمَْعَانَ رَضِيَ اللهُ عَنْهُ عَنِ النَّبيِِّ صَلَّى اللهُ عَلَيهِ وَسَلَّمَ قاَلَ: «البرُِّ حُسْنُ الخلُُقِ

وَالإِثمُْ مَا حَاكَ فيِ نـفَْسِكَ، وكََرهِْتَ أَنْ يَطلََّعَ عَلَيْهِ النَّاسُ». رَوَاهُ مُسْلِمٌ.

«حَاكَ» لحاءِ المهملة والكاف، أَيْ تـرََدَّدَ فيهِ.

Наввос ибн Самъон розияллоҳу анҳудан ривоят қилинади:

Набий соллаллоҳу алайҳи васаллам:

«Хусни-хулқли  бўлиш  комил  яхшиликдир.  Гуноҳ  эса  дилинг
тараддудланиб,  одамлар  ундан  хабардор  бўлишларини
хоҳламаганингдир»,  дедилар.

Имом Муслим ривояти.

Шарҳ: Якка Аллоҳга иймон келтириш ва унга бандаликни ихлос билан адо
этишга буюрилганмиз. Бундан сўнг Аллоҳ таолога қурбат ҳосил қилишимиз 
учун  бизга  намоз,  рўза  ва  бошқа  ибодатлар  фарз  этилган.  Яна  Илоҳий
кўрсатмаси бўлмиш Қуръонда ва Унинг Расули ҳадисларида  ибодатларнинг
хулқни  тарбиялаш,  одобни  гўзал  қилиш  ва  виждонни  кучли  қилишда
самараси улканлигини баён қилди. Мусулмон банда ўша амалларини Аллоҳ
ҳузурида қай даражада қабул бўлаётганини ўзининг хулқи орқали билиб
олади.  Агар  юриш‑туриши  фазилатли  бўлса,  демак  у  киши  ҳақиқий
мусулмондир. Агар бундан бошқаси бўлса, эҳтиёт чорасини кўрсинда, ҳақ
йўлга қайтишга ошиқсин!

Ҳадисдан ўрганганларимиз 

Гўзал хулқ мусулмон ҳаётидаги энг улкан ишлардан.1.
Гуноҳ ишни одамлар ҳалол деб айтиб туришса ҳам, қалб ундан рози2.
бўлмайди ва уни қабул қилишда иккиланади.
Одамлар кўриб қолишини истамасдан бир амални қилсанг, шу ишинг3.
ҳаром эканига далилдир.
Ҳақиқий  мусулмон  шубҳали  ишлардан  йироқ  бўлади,  токи  йўлиқиб4.



қолмаслик учун.

